
state, uiri, et sentite ducem. cum optabile tempus 

deposcet dextras, tunc ista ferocia dicta            235 

aequentur factis. non est, mihi credite, non est 

arduus in pugnas ferri labor: una reclusis 

omnes iam portis in campum effuderit hora. 

magnum illud solisque datum, quos mitis euntis 

Iuppiter aspexit, magnum est ex hoste reuerti.            240 

fortunae Libys incumbit flatuque secundo 

fidit agens puppim. dum desinat aura sinusque 

destituat tumidos subducto flamine uentus, 

in rem cunctari fuerit. non ulla perenni 

amplexu Fortuna fouet. iam copia quanto            245 

artior et nullo Tyriis certamine quantum 

detritum est famae!.... 
 


